
● ●

དང་པོ། ཁྲིད་བཤད་ཀྱི་སྤྱི་ཁོག་ངོས་འཛིན།

ད་ལྟའི་དུས་འདིར་ང་ཚོ་དགེ་རྒན་དག་གིས་ངེས་

པར་ཤེས་དགོས་པ་ཞགི་ནི་ཁིྲད་བཤད (说课 )ཅེས་པ་འད་ི

ཡིན་ལ།  དེ་ནི་ཁྲིད་གཞི( 教 案 )མ་ཡིན་ལ། སློབ་ཁྲིད་ལ་

ཉན་པ( 听课 )ཡང་མིན། སློབ་ཁྲིད་དཔྱད་འཇོག( 评课 )

དེ་བས་ཀྱང་མིན། དགེ་རྒན་རེ་འགས་དེ་དག་གི་དབྱེ་བ་

གསལ་པོ་ཤེས་ཀིྱན་མེད་པར་མ་ཟད།  ཁྲིད་དཔྱོད་པ( 教研

员 )དག་གིས་ཀྱང་དེའི་དབྱེ་བ་མ་ཤེས་པར་གནད་ལ་མ་

ཁེལ་བའི་དཔྱད་བརྗོད་བྱེད་ཀྱིན་པའི་སྣང་ཚུལ་ཡང་

མཐོང་གིན་འདུག  དེས་ན་ཁྲིད་བཤད་ཅེས་པ་ནི་དགེ་

རྒན་གང་དེས་བསླབ་ཚན་གང་ཞིག་སློབ་ཁྲིད་བྱེད་པ་

དང་། ཅིའི་ཕྱིར་སློབ་ཁྲིད་བྱེད་པ། ཇི་ལྟར་སློབ་ཁྲིད་བྱེད་

པ་སོགས་ཀྱི་རིགས་ལམ་གསལ་པོ་ཡོང་བའི་ཆེད་དུ་ཡིན། 

རྒྱ་ནག་གི་སློབ་གསོ་རིག་པའི་མཁས་པ་ཀྲེང་ཅིན་ཀྲོའུ( 郑

金 洲 )ཡི«ཁྲིད་བཤད་ཀྱི་འཕོ་འགྱུར»དུ”དགེ་རྒན་ཞིག་ལ་

མཚོན་ན། ཁྲིད་བཤད་ནི་རང་ཉིད་ཀྱི་སློབ་གསོའི་རིག་

ལམ་དང་། བསམ་བློ་གཏོང་ཕྱོགས་གསལ་པོར་བྱེད་པའི་

འཁྲབ་སྟོན་ཞིག་སྟེ། ཁྱོད་ཀྱི་སློབ་ཁྲིད་འཆར་འགོད་ཇི་ལྟར་

༄༅། །སྐད་ཡིག་དགེ་རྒན་གྱིས་ཁྲིད་བཤད[1]ཇི་ལྟར་འཆར་འགོད་བྱེད་ཚུལ་ལ་དཔྱད་པ།

ཨ་པང་ཆོས་དབྱངས་རྣམ་རྒྱལ། ཟླ་བ། 

མཚོ་སྔོན་མི་རིགས་སློབ་ཆེན། ཟི་ལིང་། 810007

[ནང་དོན་གནད་བསྡུས] ཁྲིད་བཤད་ནི་དགེ་རྒན་དེའི་སློབ་ཁྲིད་ཀྱི་རིགས་ལམ་གསལ་པོ་ཡིན་མིན་དང་།  སློབ་ཁྲིད་ཀྱི་དམིགས་ཡུལ་དང་ཁ་

ཕྱོགས་གཏན་ཁེལ་ཡོད་མེད་རྟོགས་བྱེད་ཅིག་ཡིན། དེར་མ་ཟད་དགེ་རྒན་ལས་གནས་ཀྱི་རྒྱུགས་གཞིའི་གྲུབ་ཆ་གལ་ཆེན་ཞིག་ཀྱང་ཡིན་མོད། ད་

སྔ་འདིའི་ཐད་དུ་བོད་ཡིག་གི་ལམ་ནས་བྲིས་པའི་དཔྱད་རྩོམ་གཅིག་ཀྱང་མེད་པར་སྣང་། དེའི་ཕྱིར་འདིར་ཁྲིད་བཤད་ཅེས་པའི་ནང་དོན་དང་

དེར་འཆར་འགོད་བྱེད་ཚུལ་ལས“ཅི་ཞིག་བཤད་རྒྱུ་ཡིན་པ་དང་། ཇི་ལྟར་བཤད་རྒྱུ་ཡིན”པའི་གནད་དོན་གཙོར་བཟུང་ནས་གླེང་ཡོད། 

[གནད་ཚིག] ཐུན་བཤད། སློབ་ཁྲིད་དམིགས་ཚད། ཁྲིད་ཐབས་འཆར་འགོད།  

[ཀྲུང་གོའི་དཔེ་དེབ་དབེྱ་རྟགས] C41 [ཡིག་ཚང་མཚོན་བྱང] A [རོྩམ་གིྱ་སིྒྲག་ཨང] 1674-9243(2019)02-11-11

● ●

● ●

●

[1] མིག་སྔར 说课 ཞེས་པ་ཁིྲད་བཤད་དང་ཐུན་བཤད་ཅེས་རིགས་མི་འདྲ་བ་གཉིས་སུ་སྒྱུར་གིྱན་འདུག་མོད། བདག་གི་བསམ་པར་ཐུན་བཤད་ཅེ་ན་གོ་དོན་གསལ་པོ་

འབྱུང་དཀའ་སྙམ་སེྟ།  སོླབ་ཁིྲད་བཤད་པ་ཞེས་དང་བསྡུས་ཏེ་ཁིྲད་བཤད་ཅེས་བསྒྱུར་པ་ཡིན། 



སྐད་ཡིག་དགེ་རྒན་གྱིས་ཁྲིད་བཤད་ཇི་ལྟར་འཆར་འགོད་བྱེད་ཚུལ་ལ་དཔྱད་པ།

● ●

བཟོས་ཡོད་པ་དང་། དེ་ལྟར་བཟོས་པའི་དགོས་པ་དང་

དགེ་མཚན་རྣམས་གཞུང་ལུགས་ཀྱི་གཞི་འཛིན་ས་གང་

ཡིན་པ། ད་དུང་སློབ་ཁྲིད་ཀྱི་དམིགས་ཡུལ་གང་འདྲ་ཞིག་

ལ་སླེབ་དགོས་པ་སྔོན་བཤད་བྱེད་པ་ཞིག་ལ་ཟེར”[1]ཞེས་

ཐུན་བཤད་ཀྱི་དགོས་པ་དང་དམིགས་ཡུལ་ཡང་དག་པའི་

སྒོ་ནས་གསལ་བཤད་བྱས་ཡོད། ང་ཚོས་ཁྲིད་བཤད་ཀྱི་གོ་

རིམ་ཚང་མ་དགེ་རྒན་རང་ངོས་ནས་ཡག་པོ་ཞིག་ཡིད་

ལ་ངེས་ན་དགེ་རྒན་དེའི་སློབ་ཁྲིད་ཀྱི་རྒྱུ་སྤུས་ཇེ་ལེགས་

སུ་འགྲོ་བར་ཕན་པ་ཆེན་པོ་ཡོད་ལ། དགེ་རྒན་གྱི་བཟང་

ངན་ཟེར་བ་ཡང་དགེ་རྒན་དེའི་སློབ་ཁྲིད་ཀྱི་སྤུས་ཀ་ལ་

འབྲེལ་བ་ངེས་ཅན་ཞིག་ཡོད། སློབ་ཁྲིད་ཀྱི་སྤུས་ཀ་ལེགས་

པའི་ཁར། སློབ་མར་ཤ་ཚ་བ་དང་ཤ་ཚ་ཚུལ་ཤེས་ན། དེ་

ནི་དགེ་རྒན་ཕུལ་བྱུང་ཞིག་ཏུ་རྩིས་ཆོག  ད་ལྟའི་ཆར་བོད་

ཁུལ་སྤྱི་ན་ཆེད་ལས་དགེ་རྒན་མ་ཡིན་པ་དང་། ཡིན་ཀྱང་

ཆེད་ལས་ལ་དོ་སྣང་ཆེར་མེད་མཁན་མང་དུ་འདུག་པས།  

བདག་གི་ཁྲིད་བཤད་བྱེད་ཚུལ་བརྗོད་པའི་སྐོར་འདིས་

ཀྱང་བདག་དང་སྐལ་བ་མཉམ་པའི་དགེ་རྒན་རེ་འགའ་

ལ་ཕན་པ་ཤིན་ཏུ་ཆེ་བར་བསམ་སྟེ«སྐད་ཡིག་བསླབ་

ཚན་གྱི་ཚད་གཞི»གཞིར་བཞག་གིས་ཁྲིད་བཤད་བྱེད་

ཚུལ་ལ་དབྱེ་ཞིབ་རགས་ཙམ་ཞིག་བྱེད་པར་འདོད་དོ། ། 

དེ་ནི་གཙོ་བོ་ཕྱོགས་གཉིས་ནས་ངོས་ཟིན་དགོས་ཏེ། ཅི་

ཞིག་སློབ་ཁྲིད་བྱེད་དགོས་པའི་དོན་གསལ་པོར་བཤད་པ་

དང་། ཇི་ལྟར་སློབ་ཁྲིད་བྱ་རྒྱུ་ཡིན་པའི་ཐབས་གསལ་པོར་

བཤད་དགོས་པ་དེ་ཡིན། 

གཉིས་པ། ཁྲིད་བཤད་ལས་ཅི་ཞིག་སློབ་

ཁྲིད་བྱེད་པའི་དོན་གསལ་པོར་བཤད་པ།

ཁྲིད་བཤད་དུ་བསླབ་ཚན་དང་སློབ་དེབ།  ལེ་ཚན། 

སློབ་ཚན་བཅས་ཡང་དག་པའི་སྒོ་ནས་ངོས་འཛིན་བྱས་

ཏེ་ངོ་སྤྲོད་གསལ་པོ་བྱ་རྒྱུ་ཧ་ཅང་གལ་ཆེན་ཡིན། ཐོག་

མར་ཤེས་དགོས་པ་ནི་སྐད་ཡིག་སློབ་ཁྲིད་ཀྱི་འགན་ཁུར་

ཡིན་ལ། སྐད་ཡིག་སློབ་ཁྲིད་ལ་ལག་ཆའི་རང་བཞིན་ལྡན་

དགོས་ལ། རིག་གནས་ཀྱི་རང་བཞིན་ཡང་ལྡན་དགོས་

ཞེས་གསལ་པོར་བཤད་ཀྱིན་ཡོད་པས་སྐད་ཡིག་སློབ་ཁྲིད་

ཀྱི་འགན་ཁུར་གང་ཡིན་པ་གསལ་པོར་ཤེས་ནུས་པ་ཡིན། 

དེ་ནས་སློབ་དེབ་དེ་ཚད[2]གང་ལ་དགོས་པ་ཅིའི་ཕྱིར་

དམིགས་པའི་སློབ་དེབ་ཡིན་པ་ངོ་སྤྲོད་བྱེད་དགོས། དེ་ནི་

སློབ་ཁྲིད་ཀྱི་དམིགས་ཡུལ་གསལ་པོ་ཡོང་བའི་ཆེད་ཡིན། 

སློབ་དེབ་ནི་ཕལ་ཆེར་ལྗོངས་ཞིང་ལྔའི་མཉམ་བསྒྲིགས་

སློབ་གཞིའི་ཉིན་ཧྲིལ་པོའི་ལམ་ལུགས་ཀྱི་སྐད་ཡིག་སློབ་

དེབ་ཅིག་གམ་ཡང་ན་ས་གནས་དང་སློབ་གྲྭ་རང་གིས་ཁ་

བསྐང་གི་ཚུལ་དུ་བསྒྲིགས་པའི་སློབ་དེབ་གང་ཡིན་ཡང་། 

དམིགས་ཡུལ་དང་དགོས་པ་མི་འདྲ་བ་རེ་ཡོད་པ་སྨོས་

མེད་ཡིན། དགེ་རྒན་དག་གིས་སློབ་དེབ་ཀྱི་དམིགས་ཡུལ་

ཤེས་ན་སློབ་ཁྲིད་ཀྱི་ཁ་ཕྱོགས་ཀྱང་གཏན་ཁེལ་བྱེད་ཐུབ།  

ད་དུང་སློབ་ཚན་དེ་སུ་ཞིག་གིས་དུས་ནམ་ཞིག་ལ་དགོས་

པ་ཅིའི་ཕྱིར་དུ་བྲིས་པ་རྒྱུས་ལོན་ཞིབ་པར་བྱེད་དགོས་ལ། 

རྩོམ་དེའམ་ཡང་ན་སློབ་ཚན་དེའི་ལོ་རྒྱུས་རྒྱབ་ལྗོངས་དང་

སྤྱི་ཚོགས་ཀྱི་རྒྱབ་ལྗོངས་ཤེས་ན་ཡང་དག་པའི་སྒོ་ནས་

གཏིང་ཟབ་པའི་གོ་བ་ལོན་པར་ཕན་པ་ཆེན་པོ་ལྡན། ད་

དུང་སྒྲིག་པ་པོ་དག་གིས་ལེ་ཚན་གང་དུ་དགོས་པ་ཅིའི་

ཕྱིར་དུ་བཀོད་སྒྲིག་བྱས་པ་ཤེས་ན་སློབ་ཚན་དེས་སྐད་

ཡིག་བསླབ་ཚན་ཀྱི་ཁྲོད་དུ་གོ་གནས་ག་ཙམ་ཟིན་ཡོད་

པ་གསལ་པོར་རྟོགས་ངེས་ཡིན། འདི་དག་ངེས་དགོས་

པ་ནི་ཐེངས་དེའི་སློབ་ཁྲིད་ཀྱི་དམིགས་ཡུལ་དང་དགོས་

པ་གཏན་ཁེལ་ཐུབ་པའི་ཕྱིར་ཡིན། དེ་ལྟར་བསླབ་ཚན་

དང་སློབ་དེབ། དེའི་ལེ་ཚན། སློབ་ཚན་བཅས་ངོ་སྤྲོད་

●

[1] ཀེྲང་ཅིན་ཀྲུའུ། ཐུན་བཤད་ཀིྱ་འཕོ་འགྱུར། ( 说课的变革 ) [M] སོླབ་གསོ་ཚན་རིག་དཔེ་སྐྲུན་ཁང་།  2012:8.

[2] སྐབས་འདིའི་ཚད་ཟེར་བ་ནི་འགན་བབས་སོླབ་གསོའི་ལོ་རིམ་གིྱ་ཚད་དང་དེའི་ཡོན་ཚད་ལ་གོ །

བྱེད་དགོས།  དེ་ནི་སློབ་ཚན་དེ་དང་སློབ་ཐུན་དེའི་ཐུན་

མིན་གྱི་ཁྱད་ཆོས་ངོ་འཕྲོད་པའི་ཆེད་དུ་ཡིན། དཔེར་ན། 

ང་ཚོས«ནེ་ལེར་བགྲོ་བའི་གཏམ།»ཞེས་པའི་སློབ་ཚན་དེ་

ཁྲིད་པའི་དབང་དུ་བྱས་ན། དེ་ནི་ལྗོངས་ཞིང་ལྔའི་མཉམ་

བསྒྲིགས་སློབ་གཞིའི་མཐོ་འབྲིང་གི་དེབ་གཉིས་པའི་ལེ་

ཚན་གཉིས་པར་བཀོད་བསྒྲིགས་བྱས་ཡོད་པ་ཡིན། དེ་

ནི་གོ་རིམ་ལྟར་ཁྲིད་ན་མཐོ་གཅིག་གི་སློབ་སྐབས་གཉིས་

པའི་ཕལ་ཆེར་ཟླ་གསུམ་པའི་སྨད་ཙམ་ལ་འགྲུབ་དགོས་

པའི་སློབ་ཚན་ཞིག་ཡིན། ཁྲིད་ཡུལ་ནི་མཐོ་གཅིག་ལོ་རིམ་

དང་པོའི་སློབ་སྐབས་སྨད་ཀྱི་སློབ་མ་ཡིན་པས། དེ་ལ་ཁ་

གཏད་ནས་དེར་འོས་ཤིང་འཚམ་པའི་སློབ་ཁྲིད་ཅིག་ཡོང་

བར་བསམ་བློ་ཞིབ་མོར་གཏོང་དགོས། སློབ་ཚན་འདི་ནི་

བོད་ཀྱི་སྙན་ངག་པ་གྲགས་ཅན་འཇུ་སྐལ་བཟང[1]ལགས་

ཀྱིས་དུས་རབས་ཉི་ཤུ་པའི་ལོ་རབས་བརྒྱད་ཅུ་པའི་ནང་

ལ་སྲོལ་རྒྱུན་སྙན་ངག་གི་རྩོམ་སྟངས་ལྟར་བརྩམས་པའི་

རྩོམ་ཞིག་ཡིན་ལ། རྩོམ་པ་པོས་ནེ་ལེས་བློ་སེམས་གཅིག་

སྒྲིལ་གྱིས་ཨ་བྲར་སྒུག་པ་དང་། ཨ་བྲ་འཛིན་པའི་ལས་ལ་

འབད་པ་བྱེད་པའི་ངང་ཚུལ་དང་གནས་བབ་འདི་བརྗོད་

བྱ་བྱས་ནས། དོན་གྱིས་སྐབས་དེའི་སྤྱི་ཚོགས་ཀྱི་གནས་

བབ་མང་པོ་ཞིག་ལ་བསམ་བློ་གཏིང་ཟབ་མོ་བཏང་སྟེ། 

སྤྱི་ཚོགས་གང་དེའི་བོད་མི་དག་གི་གནས་སྟངས་མཚོན་

པར་བྱས་ཡོད་པས། དཔེ་དོན་ལྟོ་སྦྱར་ནས་བཤད་དགོས་

པ་ཞིག་ཡིན། དེ་ལྟར་སློབ་ཚན་ལ་རྒྱུས་མངའ་ཤིན་ཏུ་

ཡོད་པའི་སྒོ་ནས་ཇི་ལྟར་སློབ་ཁྲིད་བྱེད་དགོས་པའི་སྐོར་

ལ་བསམ་བློ་ཞིག་བཏང་ན། སློབ་ཁྲིད་ཀྱི་འཆར་གཞི་དང་

བྱེད་ཐབས་གནད་དུ་ཁེལ་བ་ཞིག་ཡོང་ངེས་ཡིན། སྐད་

ཡིག་དགེ་རྒན་དག་གིས་མཉམ་འཇོག་བྱེད་དགོས་པ་

ཞིག་ནི། “ཚིག་གི་དག་ཆས་དོན་གྱི་གནད་འབྱིན་ཞིང་། ། 

དོན་གྱི་གོ་བས་ཚིག་གི་དག་ཐོན་པ། །”[2]ཞེས་པ་ལྟར་དག་

བྱེད་རྣམ་གསུམ་སྐད་ཡིག་སློབ་ཁྲིད་ཀྱི་གནད་གཙོ་བོ་ཡིན་

པས། སྐད་ཡིག་གི་དགེ་རྒན་ཞིག་ཡིན་ན་སློབ་ཁྲིད་སྤྱིའི་

གཙོ་གནད་ནི་བརྗོད་བྱ་དོན་གྱི་གོ་བ་རྗོད་བྱེད་ཚིག་གིས་

འདོན་པས་རྗོད་བྱེད་ཚིག་གི་ཆ་རྣམས་གསལ་བར་འབྱེད་

པ་དང་། དེ་ལ་བརྟེན་ནས་དོན་གྱི་གནད་ཟིན་ཞིང་ལེགས་

པར་རྟོགས་པས་སྐད་ཡིག་དགེ་རྒན་དག་གི་མིག་མདུན་དུ་

ལྷགས་པའི་གནད་དོན་ཆེ་ཤོས་དེ་ཡིན།

གཅིག  ཁྲིད་བཤད་ལས་སློབ་ཁྲིད་དམིགས་ཚད་ཇི་

ལྟར་འཆར་འགོད་བྱེད་ཚུལ་བཤད་པ།

སློབ་ཚན་གང་ཞིག་ཡིན་རུང་སློབ་ཁྲིད་ཀྱི་དམིགས་

ཚད་ནི་སྤྱིར་དགེ་རྒན་རང་གིས་གཏན་ཁེལ་བྱེད་ཆོག་མོད།  

གཞི་བཅོལ་ས་མེད་པར་གང་འདོད་འདོད་དུ་གཏན་ཁེལ་

བྱེད་ཆོག་པ་ཞིག་ག་ལ་ཡིན། རྒྱལ་ཁབ་རིམ་པའི་བསླབ་

གཞིའམ། ཡང་ན་ལྗོངས་ཞིང་ལྔའི་མཉམ་བསྒྲིགས་བསླབ་

གཞི་རྩོམ་སྒྱུར་ཁང་གིས་རྩོམ་སྒྲིག་བྱས་པ་ཞིག་ཡིན་ན། 

བསླབ་ཚན་སོ་སོའི་བསླབ་ཚན་གྱི་ཚད་གཞི་རུ་སློབ་ཁྲིད་

དམིགས་ཚད་ཀྱི་ཁ་ཕྱོགས་གཏན་ཁེལ་བྱས་ཡོད་ལ། དེ་

མིན་ས་གནས་ཀྱི་ཁ་གསབ་སློབ་དེབ[3]ཅིག་ཡིན་ནའང་

བསླབ་ཚན་དེའི་དམིགས་ཚད་ཆེད་མཁས་པ་དང་སྒྲིག་

པ་པོས་སྔར་ནས་གཏན་ཁེལ་བྱས་ཟིན་པའམ་ཁ་ཕྱོགས་

གསལ་པོ་ཡོད་པ་ཞིག་ཡིན། དེའི་དམིགས་ཚད་ནི་དགེ་

●

[1] མཆན། འཇུ་སྐལ་བཟང་། སྤྱི་ལོ1960ལོར་མདོ་སྨད་མགོ་ལོག་ཏུ་སྐྱེས། 1987ལོར་མཚོ་སྔོན་མི་རིགས་སློབ་ཆེན་དུ་རྩོམ་རིག་རབ་འབྱམས་པའི་དམ་བཅའ་བཞག 

1991ལོར་ཀོྲང་ཀྲུང་ཝུན་རོྩམ་རིག་བྱ་དགའ་གཙོས་པའི་ཞིང་ཆནེ་ཕིྱ་ནང་གི་བྱ་དགའ་མང་དུ་ཐོབ། བརྩམས་ཆོས་ལ། 《སྙན་ངག་གི་རྣམ་བཤད》དང་《གངས་འདབ་

ཀྱི་སེམས་པ》 《གངས་གྲོང་གི་རླུང་བུ》 《འཇུ་སྐལ་བཟང་གི་ལྷུག་རྩོམ་ཕྱོགས་བསྒྲིགས》སོགས་ཡོད། གྲགས་ཆེ་བའི་བསྒྱུར་རྩོམ་ཡང་རེ་འགའ་ཡོད། ཁོང་ནི་བོད་ཀྱི་

མཁས་པ་དང་། སྙན་ངག་པ། ལོ་ཙཱ་བ་ཆེན་པོ་ཞིག་ཡིན།

[2] རེྗ་བཙུན་ཤེས་རབ་རྒྱ་མཚོ་འཇམ་དཔལ་དགེྱས་པའི་བོླ་གོྲས་ཀིྱ་གསུམ་འབུམ་པོད་གསུམ་པ་བཞུགས་སོ། །[M] མཚོ་སོྔན་མི་རིགས་དཔེ་སྐྲུན་ཁང་། 2004:456.

[3] ས་གནས་སོ་སོས་སོླབ་དེབ་ཀིྱ་ཁ་གསབ་དང་ས་གནས་ཀིྱ་རིག་གནས་ལ་དམིགས་པ་མ་ཡིན་པར་གང་བྱུང་དུ་རོྩམ་བསིྒྲགས་བྱས་པའི་སོླབ་དེབ་དག་མི་འདུ།



སྐད་ཡིག་དགེ་རྒན་གྱིས་ཁྲིད་བཤད་ཇི་ལྟར་འཆར་འགོད་བྱེད་ཚུལ་ལ་དཔྱད་པ།

- 126 -

● ●

རྒན་དག་གིས་སློབ་ཚན་ལས་སློབ་མ་ཚོར་ཤེས་པར་བྱ་

དགོས་པའི་ཁ་ཕྱོགས་དང་གཅིག་མཚུངས་ཡིན་དགོས། དེ་

ལྟར་བྱས་ན་སློབ་དེབ་བསྒྲིགས་པའི་དམིགས་ཡུལ་ལེགས་

འགྲུབ་བྱུང་ཡོད་ལ། སློབ་མ་དག་གིས་སློབ་ཐུན་ཉན་པའི་

ཉིང་དགོས་ཡང་འདི་ལས་གཞན་དུ་མེད། སློབ་ཐུན་དེའི་

རིན་ཐང་ཡང་སློབ་ཐུན་གྱི་དམིགས་ཚད་ཀྱིས་ཐག་གིས་

གཅོད་ཀྱིན་ཡོད་པས་འདི་དགེ་རྒན་དག་གིས་གང་དྲན་

དྲན་གྱིས་སྒོ་ནས་གཏན་ཁེལ་བྱེད་མི་རུང་བ་ངེས་པར་

ཤེས་དགོས། དེའི་ཕྱིར་དགེ་རྒན་དག་གིས་འདི་ལ་ཤིན་ཏུ་

གཟབ་ནན་བྱེད་རྒྱུ་གལ་ཆེ། དགེ་རྒན་བཟང་པོ་ཞིག་གིས་

སློབ་མ་འབྲིང་ཙམ་ཞིག་གི་མི་ཚེ་སྐྱོབ་པར་དཀའ་ཁག་

ཤིན་ཏུ་ཆེ་མོད། དགེ་རྒན་ངན་པ་ཞིག་གིས་སློབ་མ་བཟང་

པོ་ཞིག་གི་མི་ཚེ་བརླག་པར་དཀའ་ཁག་གང་ཡང་མེད་དོ། ། 

མདོར་ན་བསླབ་ཚན་གྱི་དམིགས་ཚད་དང་། སློབ་དེབ་

ཀྱི་དམིགས་ཚད། སློབ་ཐུན་གྱི་དམིགས་ཚད་རྣམས་ཡང་

དག་པའི་སྒོ་ནས་ཁ་ཕྱོགས་གཅིག་གྱུར་ཡིན་དགོས་པ་མ་

ཟད། དེ་ཐམས་ཅད་ཀྱི་གོམ་པ་དང་པོ་སྤོ་ས་ནི་སློབ་ཁང་

སློབ་ཁྲིད་ལ་རག་ལས་པས་འདི་ལ་དོ་སྣང་མ་བྱས་ན་སློབ་

ཁྲིད་ཟེར་བ་ཡང་ལོང་བ་གཡང་གཟར་དུ་འཕེན་བྱེད་ཙམ་

དུ་འགྱུར་ངེས་སོ། །དེས་ན«སྐད་ཡིག་བསླབ་ཚན་གྱི་ཚད་

གཞི»རུ“སྐད་ཡིག་སློབ་གསོའི་ལས་འགན་དང་སློབ་མའི་

དགོས་པ་གཞིར་བཟུང་ནས‘ཤེས་བྱ་དང་ནུས་རྩལ’ ‘བརྒྱུད་

རིམ་དང་ཐབས་ཤེས’ ‘འགྱུར་ཉམས་དང་རིན་ཐང་གི་ལྟ་

བ’བཅས་ཕྱོགས་གསུམ་ནས་བསླབ་ཚན་གྱི་དམིགས་ཚད་

འཆར་འགོད་བྱས་ཡོད”[1]ཅེས་པ་ལྟར་ང་ཚོས་སློབ་ཁྲིད་ཀྱི་

དམིགས་ཚད་ཀྱང་འདི་ལ་གཞི་བཅོལ་ནས་འཆར་འགོད་

བྱས་ན་འོས་པར་འདོད།

1.ཁྲིད་བཤད་ལས་ཤེས་བྱའི་དམིགས་ཚད་ཇི་ལྟར་

འཆར་འགོད་བྱེད་ཚུལ་བཤད་པ།

སྤྱིར་སྐད་ཡིག་སློབ་ཁྲིད་ནི་ལག་ཆའི་རང་བཞིན་

གཙོ་བོ་ཡིན་པ་དང་། སྐད་ཡིག་ཅིག་ལག་ཆ་རུ་འགྱུར་བར་

སྐད་ཡིག་དེའི་གཞི་རྩའི་ཤེས་བྱ་དག་སློབ་མ་རང་གི་ཤེས་

བྱ་རུ་གཏོང་རྒྱུ་ནི་གནད་འགག་ཅིག་རེད། དེ་ནི་དཔེ་ཐོག་

བྲོ་རྡུང་ཙམ་དུ་མི་ལུས་པར་སློབ་མ་རེ་རེའི་རྣམ་དཔྱོད་ཀྱི་

བབ་དང་མཐུན་པའི་སློབ་མའི་ཤེས་བྱ་ཞིག་ཏུ་འགྱུར་རྒྱུ་

གལ་ཆེ་བ་ཡིན། དཔེར་ན«ནེ་ལེར་བགྲོ་བའི་གཏམ»ལྟ་བུ་

ལ་མཚོན་ན་བོད་ལ«སྙན་ངག་མེ་ལོང་མ»དར་བའི་རྗེས་

ཀྱི་སྲོལ་རྒྱུན་སྙན་ངག་གི་མཚོན་བྱེད་ལ་འགན་བབས་སློབ་

གསོའི་སློབ་དེབ་ཏུ་དྲངས་པའི་སློབ་ཚན་ཞིག་ཡིན་པའི་

ངོས་ནས། སློབ་ཚན་འདིའི་ཁྲོད་ཀྱི་མངོན་བརྗོད་གཙོས་

པའི་མིང་བརྡ་རྣམས་ངེས་པ་དང་། གསལ་དག་སྙན་

གསུམ་གྱི་སྒོ་ནས་གྱེར་ཀློག་བྱེད་པ། ཚིག་གི་དབྱངས་འགྲོས་

དང་མཐུན་པའི་ཆ་ཡའི་སྡེབ་སྦྱོར་རྟོགས་པ། སྲོལ་རྒྱུན་

སྙན་ངག་གི་སྒྲ་དོན་གབ་ཚིག་གི་རྒྱན་གྱི་ངོ་སྤྲོད། སློབ་ཚན་

འདིར་བཀོལ་སྤྱོད་བྱས་ཡོད་པའི་དཔེ་རྒྱན་དང་གཟུགས་

རྒྱན་སོགས་ཚིག་གི་རྩལ། དོན་མཚོན་པའི་ནུས་པ་དང་

སྐད་ཆའི་མཛེས་པ་བཅས་དམིགས་སུ་བཟུང་སྟེ་སློབ་ཁྲིད་

འཆར་འགོད་བྱེད་དགོས་ཏེ། སློབ་དེབ་ཀྱི་ལེ་ཚན་ངོ་སྤྲོད་

དུ“སྙན་ངག་འདི་དག་སྲོལ་རྒྱུན་སྙན་ངག་གི་རྩོམ་སྟངས་

ལྟར་བརྩམས་ཀྱང་། བརྗོད་བྱ་འདེམ་ཚུལ་དང་། དོན་གྱི་

མཚོན་ཐབས། བསམ་བློའི་ནང་དོན་བཅས་ལ་ཁྱད་ཆོས་

གསར་པ་ཞིག་ཡོད།”[2] ཅེས་གཏན་ཁེལ་བྱས་པའི་ཁ་ཕྱོགས་

དང་མཐུན་པའི་སྒོ་ནས་ཤེས་བྱའི་གནད་ཟིན་པ་ཞིག་ཡོང་

དགོས་སོ། །

●

[1] བོད་ལོྗངས་དང་སི་ཁོྲན། མཚོ་སོྔན། ཀན་སུའུ། ཡུན་ནན་བཅས་ཀིྱ་སོླབ་གསོ་ཐིན་མཉམ་འབྲེལ་གིྱས་གཏན་ལ་ཕབ། སྐད་ཡིག་བསླབ་ཚན་གིྱ་ཚད་གཞི། མཚོ་སོྔན་

མི་རིགས་དཔེ་སྐྲུན་ཁང་། 2009:1.

[2] ལྗོངས་ཞིང་ལྔའི་མཉམ་བསྒྲིགས་སློབ་གཞི། མཐོ་རིམ་སློབ་འབྲིང་གི་བསླབ་ཚན་ཚད་གཞིའི་སློབ་དེབ། སྐད་ཡིག  (ངེས་སྦྱོང་དེབ་གཉིས་པ) མཚོ་སྔོན་མི་རིགས་

དཔེ་སྐྲུན་ཁང་། 2018:13.



                                                                           མཚོ་སྔོན་མི་རིགས་སློབ་ཆེན་རིག་དེབ།                                       2019•2    སྤྱི་དེབ་ཞེ་བདུན་པ།

2.ཁྲིད་བཤད་ལས་ནུས་པའི་དམིགས་ཡུལ་ཇི་ལྟར་

འཆར་འགོད་བྱེད་ཚུལ་བཤད་པ།

ཤེས་ཡོན་ནི་སྟོབས་ཤུགས་ཡིན་ཟེར་བ་ལྟར་སློབ་

ཁྲིད་གང་དང་གང་ཡིན་ནའང་དེའི་ཁྲོད་ཀྱི་ཤེས་བྱ་དག་

རང་རྒྱུད་ལ་བླངས་ནས་བཀོལ་སྤྱོད་བྱེད་ཐུབ་ན་དེ་ནི་

སློབ་ཁྲིད་དེས་བསྐྱེད་པའི་ནུས་པ་ཡིན་པ་སྨོས་མ་དགོས་

པ་རེད། ཐེངས་འདིར་ཡང་དཔེར་ན«ནེ་ལེར་བགྲོ་བའི་

གཏམ»བསླབ་པ་བརྒྱུད་ནས་སློབ་ཚན་འདིའི་ཁྲོད་ཀྱི་

མངོན་བརྗོད་གཙོས་པའི་མིང་བརྡ་དག་བཀོལ་ཤེས་པ། 

གསལ་དག་སྙན་གསུམ་གྱི་སྒོ་ནས་གྱེར་ཀློག་བྱེད་ཐུབ་པ། 

ཚིག་གི་དབྱངས་འགྲོས་དང་མཐུན་པའི་ཆ་ཡའི་སྡེབ་སྦྱོར་

ལ་ལད་ཟློས་ཤེས་པ། སྲོལ་རྒྱུན་སྙན་ངག་གི་ི་སྒྲ་དོན་གབ་

ཚིག་གི་རྒྱན་གྱི་ངོ་སྤྲོད་རགས་ཙམ་ངེས་ཐུབ་པ། སློབ་ཚན་

འདིར་བཀོལ་སྤྱོད་བྱས་ཡོད་པའི་དཔེ་རྒྱན་དང་གཟུགས་

རྒྱན་སོགས་ཀྱི་རྒྱན་ངོས་འཛིན་ཐུབ་པ་ནི་སློབ་མ་རྣམས་

ཀྱིས་སློབ་ཚན་འདི་བསླབ་པའི་དགོས་པ་གཙོ་བོ་ཡིན་ཏེ། 

«སྐད་ཡིག་བསླབ་ཚན་གྱི་ཚད་གཞི»རུ“སྐད་ཡིག་བཀོལ་

སྤྱོད་ཀྱི་ནུས་པ་དང་། སྐད་ཡིག་གི་མཛེས་དཔྱོད་དང་། 

འཚོལ་དཔྱད་ཀྱི་ནུས་པ་སྐྱེད་སྲིང་བྱ་རྒྱུ་གཙིགས་སུ་བཟུང་

ནས། སློབ་མ་ཚང་མ་དོ་མཉམ་པོ་དང་རང་གཤིས་ལྡན་

པའི་འཕེལ་རྒྱས་ཡོང་བར་སྐུལ་འདེད་གཏོང་དགོས”[1]ཞེས་

པར་བསམ་བློ་གཏོང་དགོས་སོ། །

3. ཁྲིད་བཤད་ལས་བརྩེ་སེམས་ཀྱི་དམིགས་ཚད་ཇི་ལྟར་

འཆར་འགོད་བྱེད་ཚུལ་བཤད་པ། 

བརྩེ་སེམས་ཀྱི་དམིགས་ཚད་ནི་བོད་རང་གི་སྐད་

དང་ཡི་གེའི་མཛེས་ཉམས་འཕྱོར་བཤད་བྱས་ནས་སློབ་

བུ་ཚོས་སློབ་ཚན་འདི་བསླབ་པའི་གོ་རིམ་ཁྲོད་ནས་སློབ་

མ་རེ་རེས་བོད་རང་གི་སྐད་དང་ཡི་གེ་ལ་དུང་ཞེན་སྟེར་

ཐུབ་པ་ཞིག་ཡིན། དེར་མ་ཟད་དེ་དང་འབྲེལ་ཡོད་བོད་

རང་གི་ཡུལ་སྲོལ་གོམས་གཤིས་དང་ས་གནས་དེའི་ཡུལ་

སྲོལ་གོམས་གཤིས་ལའང་རྒྱུས་ལོན་ཡོང་བར་བྱེད་རྒྱུ་གལ་

ཆེ། མཐར་དེད་ན་སྐད་ཡིག་སློབ་ཁྲིད་ཀྱི་བརྩེ་སེམས་ཀྱི་

དམིགས་ཚད་གཞི་འཛིན་ས་ནི་ལོ་རྒྱུས་ཀྱི་རྒྱབ་དཔུང་དུ་

ལངས་པའི་མེས་རྒྱལ་ལ་དུང་བ་དང་། མི་རིགས་ལ་དུང་

བ། སྐད་ཡིག་ལ་དུང་བ། དེར་འབྲེལ་གྱི་རིག་གནས་ལ་

དུང་ཞིང་ལེགས་ཉེས་ཤན་འབྱེད་ཀྱི་བློ་གྲོས་དེས་དྲིན་དྲན་

པ་དང་། དྲིན་གཟོ་བ། དགེ་རྒན་དང་ཕ་མ། སློབ་གྲོགས་

དང་མིང་སྲིང་སོགས་ཀྱི་བརྩེ་འདང་དང་རེ་བཞག་སྙིང་

ལ་བཅངས་ནས་མདུན་སྐྱོད་དང་ཡར་ཐོན་གྱི་འདུ་ཤེས་

སྐྱེད་སྲིང་བྱ་རྒྱུ་ནི་དེ་ཡིན། འདི་ལྟར་དམིགས་ཚད་ལ་

ཕྱོགས་གསུམ་དང་ཡང་ན་དུ་མར་དབྱེ་བ་བྱས་ཀྱང་དེ་ནི་

རི་གསུམ་གྱི་རྫ་རྒྱུད་གྱེས་པ་ལྟ་བུ་ཞིག་མ་ཡིན་པར་ལུང་

གསུམ་གྱི་ཆུ་བོ་འདྲེས་པ་ལྟ་བུ་ཞིག་ཡོང་དགོས་སོ། །

གཉིས། ཁྲིད་བཤད་ལས་དཀའ་གནད་དང་གཙོ་

གནད་ཇི་ལྟར་འཆར་འགོད་བྱེད་ཚུལ་བཤད་པ།

སྤྱིར་སློབ་ཐུན་གང་ཡིན་ལ་གཙོ་གནད་དང་དཀའ་

གནད་ཀྱི་ཁྱད་པར་མི་འདྲ་ལ། དཀའ་གནད་དང་གཙོ་

གནད་གཉིས་འཇོག་བྱེད་ཀྱི་གཞི་འཛིན་ས་མི་འདྲ། གཙོ་

གནད་ཀྱི་གཞི་འཛིན་ས་ནི་སློབ་ཐུན་གྱི་ངོས་ནས་འཇོག་

དགོས་ལ། དཀའ་གནད་ནི་སློབ་མའི་ངོས་ནས་འཇོག་

དགོས་པས། དབྱེ་ཞིབ་ལེགས་པོ་བྱས་ན་འཁྲིད་བྱ་གཅིག་

ནའང་། འཛིན་གྲྭའི་ཁྱད་པར་གྱི་དབང་གིས་དཀའ་གནད་

དང་གཙོ་གནད་ཀྱི་ཁྱད་པར་མི་འདྲ་ལ། སློབ་ཚན་གྱི་ཁྱད་

པར་གྱི་དབང་གིས་དཀའ་གནད་དང་གཙོ་གནད་སོ་སོར་

འབྱེད་དགོས་མིན་ཀྱང་མི་འདྲ། འདིར་སྤྱི་བམ་ཙམ་གྱི་

སྒོ་ནས་བརྗོད་ན། དཀའ་གནད་དང་གཙོ་གནད་གཉིས་

སོ་སོར་འབྱེད་དགོས་མིན་ལ་ཡིན་མིན་གྱི་མུ་བཞི་འཇོག་

ཆོག་སྙམ། སློབ་ཁྲིད་ཀྱི་དམིགས་ཚད་ནི་སློབ་ཁྲིད་ཀྱི་གཙོ་

●

[1] བོད་ལོྗངས་དང་སི་ཁོྲན། མཚོ་སོྔན། ཀན་སུའུ། ཡུན་ནན་བཅས་ཀིྱ་སོླབ་གསོ་ཐིན་མཉམ་འབྲེལ་གིྱས་གཏན་ལ་ཕབ། སྐད་ཡིག་བསླབ་ཚན་གིྱ་ཚད་གཞི། མཚོ་སོྔན་

མི་རིགས་དཔེ་སྐྲུན་ཁང་། 2009:3.

གནད་དང་གཏན་ནས་ཁ་བྲལ་ཐབས་མེད་པ་ཞིག་ཡིན། 

དཔེར་ན«ནེ་ལེར་བགྲོ་བའི་གཏམ»ལྟ་བུ་ལ་མཚོན་ན་གོང་

གསལ་གྱི་དམིགས་ཡུལ་གཙོ་བོ་དག་གཙོ་གནད་དུ་བཟུང་

ནས་སློབ་ཁྲིད་འཆར་འགོད་བྱེད་དགོས། སློབ་ཚན་འདིའི་

ཁྲོད་ཀྱི་མངོན་བརྗོད་གཙོས་པའི་མིང་བརྡ་བཀོལ་སྤྱོད། 

སྒྲ་གསལ་དག་སྙན་གསུམ་གྱི་གྱེར་ཀློག། ཚིག་གི་དབྱངས་

འགྲོས་དང་མཐུན་པའི་སྡེབ་སྦྱོར། སྙན་ངག་གི་རྒྱན་ངོས་

འཛིན་བཅས་ནི་སློབ་ཁྲིད་འདིའི་གཙོ་གནད་ཡིན་པ་ལས་

དཀའ་གནད་མིན་ལ། ཚིག་གི་དབྱངས་འགྲོས་དང་མཐུན་

པའི་སྡེབ་སྦྱོར་ལ་ལད་ཟློས་ཤེས་པ། སྲོལ་རྒྱུན་སྙན་ངག་གི་

སྒྲ་དོན་གབ་ཚིག་གི་རྒྱན་གྱི་ངོ་སྤྲོད་རགས་ཙམ་ཐུབ་པ་

ནི་སློབ་ཁྲིད་འདིའི་ཁྲོད་ཀྱི་གཙོ་གནད་དང་དཀའ་གནད་

གཉིས་ཀ་ཡིན། ནེ་ལེ་ཞེས་པ་མཐོང་མ་མྱོང་བའི་བྱིས་པར་

ནེ་ལེའི་དབྱིབས་དང་ཁ་དོག་ངོ་སྤྲོད་གསལ་པོ་བྱེད་པ་ལྟ་

བུ་ནི་དཀའ་གནད་ཡིན་ཡང་གཙོ་གནད་མིན། གཉིས་ཀ་

མ་ཡིན་པ་ཤིན་ཏུ་སླ་བས་འདིར་བསྐྱུང་བར་བྱའོ། །

གསུམ་པ། ཁྲིད་བཤད་ལས་ཇི་ལྟར་སློབ་

ཁྲིད་བྱེད་པའི་ཐབས་གསལ་པོར་བཤད་པ།

སྤྱིར་བསླབ་གཞི་གསར་པའི་བཅོས་བསྒྱུར་ལག་

བསྟར་བྱས་ཏེ་སྤུས་ཚད་སློབ་གསོའི་རྩ་དོན་གཙིགས་སུ་

འཛིན་པའི་སྐབས་འདིར་དགེ་རྒན་སོ་སོས་རང་རང་གི་

ཤེས་བྱའི་ཆུ་ཚད་དང་བསམ་བློས་ནུས་ཚོད་ཀྱིས་ཁྲིད་

ཐབས་འདྲ་མིན་སྣ་ཚོགས་བཀོལ་གྱིན་འདུག  རང་རང་

གི་ཁྱད་ཆོས་དང་མཐུན་པའི་ཁྲིད་ཐབས་བཀོལ་བ་ཤིན་

ཏུ་ལེགས་མོད། ཁྲིད་ཐབས་ནི་དགེ་རྒན་གྱི་ནུས་འཇོན་

ཁྱད་པར་བ་ཞིག་ཡིན་པས། ཤིན་ཏུ་གཟབ་དགོས་པ་

ཞིག་ཀྱང་ཡིན། ཁྲིད་ཐབས་བཟང་པོ་ཞིག་མེད་ན་རིག་

གནས་ཡོད་པ་ཙམ་གྱིས་དགེ་རྒན་བཟང་པོ་ཞིག་མི་ཡོང་

བ་ནི་མྱོང་བས་གྲུབ་པ་ཞིག་ཡིན། དགེ་རྒན་རང་གི་རྒྱུད་

ཀྱི་ཡོན་ཏན་འོས་འཚམས་ཀྱིས་ཕྱིར་འཕུད་ཤེས་པ་དང་། 

སློབ་མའི་རྒྱུད་ལ་འོས་འཚམས་ཀྱིས་སྦྱོར་ཤེས་རྒྱུ་ནི་གནད་

འགག་གཙོ་བོ་ཞིག་ཡིན། འོས་འཚམས་ཤིག་ཡོང་རྒྱུ་ནི་

ལས་སླ་བོ་ཞིག་གཏན་ནས་མིན། རིག་གནས་གྱི་རྨང་གཞི། 

ཉམས་མྱོང་གི་གདམས་པ། རྣམ་དག་གི་ལྷག་བསམ། རྒྱུན་

སྐྱོང་གི་བརྩོན་པ་བཅས་ནི་སློབ་ཁྲིད་བཟང་པོ་ཞིག་ཡོང་

བར་ཚང་དགོས་པའི་རྨང་གཞིའི་ཆ་རྐྱེན་གལ་ཆེན་དག་

ཡིན། ཉིན་གཅིག་གི་དགེ་རྒན་བཟང་པོ་ཞིག་བྱེད་རྒྱུ་ལས་

སླ་བོ་ཡིན་ནའང་། ཚེ་གཅིག་གི་དགེ་རྒན་བཟང་པོ་ཞིག་

བྱེད་རྒྱུ་ལས་སླ་བོ་ཞིག་གཏན་ནས་མིན། བཤད་སྲོལ་ལ། 

“སྐར་མ་ལྔ་ལ་འཁྲབ་སྟོན་དགོས་ན། ཉི་མ་ཉི་ཤུའི་སྦྱོང་

བརྡར་དགོས”ཞེས་པ་ལྟར་དགེ་རྒན་དག་གི་སློབ་ཁྲིད་ནི་

འཁྲབ་སྟོན་བྱེད་པ་ལྟར་སྦྱོང་བརྡར་གྱི་གོ་རིམ་བཟང་པོ་

ཞིག་ཡོད་མེད་དེ་སློབ་ཁྲིད་བཟང་པོ་ཞིག་ཡོང་མིན་ལ་

རག་ལས་ཡོད། དེའི་ཕྱིར་དགེ་རྒན་སུ་ཡིན་གྱིས་ཐོག་མར་

སློབ་ཁྲིད་ལ་སྦྱོང་བརྡར་དང་དབྱེ་ཞིབ་བཟང་པོ་ཞིག་བྱེད་

རྒྱུ་གལ་འགངས་ཤིན་ཏུ་ཆེ། 

 གཅིག  ཁིྲད་བཤད་ལས་སོླབ་ཐུན་ལ་དམིགས་ནས་

ཁྲིད་ཐབས་ཇི་ལྟར་འཆར་འགོད་བྱེད་ཚུལ་བཤད་པ།

སློབ་མའི་ཆུ་ཚད་ལ་བསམ་བློ་གཏོང་ཕྱོགས་ནི་འོས་

བབས་སློབ་གསོའི་ཚད་ལྡན་སློབ་གྲྭའི་སློབ་མ་ཡིན་ན་རྒྱུས་

ལོན་བྱེད་པར་ཅུང་སྟབས་བདེ་ཡིན། འཛིན་གྲྭ་དང་ལོ་

རིམ་གཅིག་པ་ཡིན་ལ། ས་ཕྱོགས་ཀྱང་གཅིག་ན་སློབ་མའི་

ཆུ་ཚད་ཕལ་ཆེར་འདྲ་མཚུངས་སུ་ཡོད། དམིགས་བསལ་

གྱི་དབང་གིས་དམིགས་བསལ་གྱི་བསམ་བློ་གཏོང་ཕྱོགས་

ཡོད་དགོས་པ་ལ་ཡོད་སྲིད་པའང་ཡིན། ནམ་ཡིན་ཡང་

སློབ་ཁྲིད་རྩ་དོན་ལས་བཏོན་པའི“ལྟ་ཀློག་དཔྱད་མྱོང”ངམ་

ཐོས་བསམ་སྒོམ་སྒྲུབ་བཞི་རྩ་དོན་དུ་བཟུང་ན་གཞི་རྩའི་

སྟེང་ནས་གནད་དོན་ཆེན་པོ་འབྱུང་མི་སྲིད། དེའི་ཐོས་པ་

ལའང་སྲོལ་རྒྱུན་གྱི་ཐོས་པ་ཁྱད་ཆོས་བཞི་ལྡན་ནི་གལ་

ཤིན་ཏུ་ཆེ་མོད། དེ་ཆ་ཚང་ཞིག་ཡོང་བར་ཡུལ་དུས་ཀྱི་

འགལ་བ་ཅུང་རེ་ཡོད་དེ། དཔེར་ན་དགེ་རྒན་དུ་མ་ལས་

སློབ་ཚན་གཅིག་ཐོས་པ། དགེ་རྒན་གཅིག་ལས་སློབ་ཚན་

གཅིག་ཐེངས་དུ་མར་ཐོས་པ་ལྟ་བུ་ཡུལ་དུས་ཀྱི་དབང་གིས་

འབྱུང་དཀའ་ཡང་། དགེ་རྒན་གཅིག་ལས་སློབ་ཚན་དུ་མ་

ཐོས་པ་དང་། དུ་མ་དང་མཉམ་དུ་ཐོས་པ་ནི་མ་བསྒྲིག་

རང་འགྲིག་གི་གོ་སྐབས་ཤིན་ཏུ་ལེགས་པོ་ཞིག་ཡིན་པ་

སློབ་བུ་དག་ལ་ངོ་ཤེས་པར་བྱེད་དགོས། “ཐོས་པས་ཆོས་

རྣམས་ཤེས་པར་འགྱུར། །ཐོས་པས་སྡིག་ལས་རྡོག་པར་

འགྱུར། །ཐོས་པས་དོན་མེད་སྤོང་བར་བྱེད། །” ཅེས་པར་གོ་

དགོས།[1] བསམ་པ་ནི་གོང་དུ་བཤད་པའི་ཐོས་པའི་དོན་ལ་

ཡང་ཡང་བསམས་ཤིང་ཡང་ཡང་དཔྱད་པ་ལ་གོ་དགོས། 

དེ་ཡང་ཚིག་ལ་དཔྱད་པ་དང་དོན་ལ་དཔྱད་པ་རིགས་

གཉིས་སུ་དབྱེ་ཆོག་པ་ཞིག་ཡིན། སྐབས་འདིར་བཤད་པའི་

སྒོམ་ནི་གོང་དུ་བཤད་པའི་ཐོས་པ་གང་བྱས་པའི་ཚིག་དོན་

གཉིས་ལ་ཡང་ཡང་དཔྱད་དེ་ཡིད་ལ་གོམས་པར་བྱས་པ་

ལ་བཤད། འདིར་སྒོམ་ཞེས་པ་ནི་ལྟ་བའི་མཐོ་ཚད་ཅིག་ལ་

སྦྱར་ནས་བཤད་རྒྱུ་མ་ཡིན་ནོ། །སྒྲུབ་ཅེས་པ་སྐབས་འདིར་

ཉོན་མོངས་འདུལ་སྦྱོང་གི་གཉེན་པོར་ཆོས་སྒྲུབ་པ་ལྟ་བུར་

གོ་རྒྱུ་མ་ཡིན་པར་སློབ་མས་སློབ་སྦྱོང་གང་ཞིག་བྱས་ནས་

ཤེས་བྱ་གང་ཞིག་རང་གི་རྒྱུད་ཐོག་ནས་ལག་བསྟར་བྱེད་

པ་ལ་གོ་དགོས། བྱ་བ་འདི་དག་སློབ་མར་བསྒྲུབ་ཏུ་འཇུག་

ཐུབ་མིན་ནི་སློབ་མར་དཔྱད་པ་བྱས་པ་གནད་དུ་ཐིངས་མ་

ཐིངས་ལ་རག་ལས་ཡོད། དེའི་ཕྱིར་སློབ་མར་དཔྱད་པ་བྱེད་

རྒྱུ་ནི་གནད་འགག་གཙོ་བོ་གཅིག་ཡིན།

གཉིས། ཁྲིད་བཤད་ལས་སློབ་མར་དམིགས་པའི་

ཁྲིད་ཐབས་ཇི་ལྟར་འཆར་འགོད་བྱེད་ཚུལ་བཤད་པ།

སློབ་ཁྲིད་ཀྱི་སྐབས་དང་བསྟུན་ནས་སློབ་མའི་སེམས་

ཁམས་ཀྱི་གནས་ཚུལ་དང་འཚོ་བ་བྱ་སྤྱོད་སོགས་རྒྱུས་ལོན་

བྱ་རྒྱུར་ཧ་ཅང་མཉམ་འཇོག་དགོས། དེས་ནི་སློབ་ཁྲིད་ཀྱི་ 

སྒྲིག་ལམ་དང་ཡང་ན་སློབ་ཁྲིད་ཀྱི་མཁའ་དབུགས་ལ་

ཕན་པ་ཆེན་པོ་ཐོན་ངེས་ཡིན། སློབ་ཁྲིད་སྐབས་སུ་སློབ་

མར་གཉིད་འབབ་པ་དང་། རྣམ་ཤེས་གཞན་ལ་གཡེང་བ།

སེམས་བྱིང་ཞིང་རིག་པ་མི་གསལ་བ་སོགས་ལ་སྣོད་ཀྱི་

སྐྱོད་གསུམ་དང་། དྲི་མ་དྲུག  མི་འཛིན་པའི་སྐྱོན་ལྔ་སོགས་

གང་ལ་གང་འཚམ་གྱིས་སྐབས་ཐོག་ནས་སློབ་གསོ་གཏོང་

བའམ། ཡང་ན་སློབ་ཚན་གྱི་ནང་དོན་དང་བསྟུན་ནས་གོ་ 

བསྐོན་བློ་འགུག་གི་ནུས་པ་ལྡན་པའི་སྐད་ཆ་གང་མང་

འཆད་རྒྱུ་ཡང་མེད་ཐབས་མེད་པ་ཞིག་ཡིན། ས་སྐྱ་པཎྜིཏ་

ཀུན་དགའ་རྒྱལ་མཚན་གྱི«མཁས་འཇུག»ལས“ཞུམ་ལ་

གཟེངས་བསྟོད་རྒོད་པ་ལ། །འཁོར་བའི་ཉེས་དམིགས་

ལེགས་པར་བཤད། །རྨུགས་པ་རྣམས་ལ་ངོ་མཚར་གྱི། ། 

གཏམ་བཤད་ནས་ནི་ཉན་དུ་གཞུག །”[2]ཅེས་གསུངས་ཡོད་

པ་ནི་དགེ་རྒན་དག་གིས་བརྗེད་མི་རུང་བའི་གདམས་པ་

ཟབ་མོ་ཞིག་ཏུ་ཁོ་བོས་འཁུམས་སོ། །སློབ་མ་རེ་རེའི་ཁྱིམ་

ཚང་གི་སློབ་གསོ་མྱོང་སྟངས་དང་། འཚོ་བར་རྒྱུས་ལོན་

བྱེད་ཚུལ། རིག་པའི་མྱུར་ཚད་སོགས་མི་འདྲ་བས་རྒྱུགས་

འབྲས་དང་ཤེས་རྟོགས་ཀྱི་ནུས་པ་ཡང་ཕྱོགས་གཉིས་

གཉིས་འབྱུང་གིན་ཡོད་པ་འཇིག་རྟེན་གྱི་ཆོས་ཉིད་རེད། 

མ་འོངས་པའི་མེས་རྒྱལ་དང་མི་རིགས། རིག་གནས་དང་

དཔལ་འབྱོར་གང་ཐད་ལ་ནུས་པ་ཐོན་མཁན་དེ་རྒྱུགས་

འབྲས་ཀྱིས་གཏན་ཁེལ་བྱེད་ཆོག་པ་ཞིག་གཏན་ནས་མིན། 

དགེ་རྒན་དག་གིས་ཤིན་ཏུ་གཟབ་དགོས་པ་ནི་རྒྱུགས་

འབྲས་ཞན་པའམ་སློབ་ཁྲིད་ཀྱི་སྒྲིག་ལམ་མི་བཟང་བའི་

སློབ་མར་ཐད་ཀར་དམའ་འབེབས་དང་མཐོང་ཆུང་གི་

སྐད་ཆ་མི་བཤད་རྒྱུ་དེ་ཡིན། “ཚིག་ལ་སོ་ཁ་མེད་ཀྱང་། ། 

སེམས་ལ་རྨ་ཁ་བཟོས་འགྲོ། །”ཞེས་པ་ལྟར་ཚིག་གིས་

●

[1] རྒྱ་གར་གྱི་མཁན་པོ་པྲཛྙ་ཝརྨ་དང་ལོ་ཙཱ་བ་བན་དེ་ཡེ་ཤེས་སྡེས་བསྒྱུུར། ཐོས་པའི་ཚོམས། གངས་ཅན་རིག་བརྒྱའི་སྒོ་འབྱེད་ལྡེ་མིག དེབ་ཉེར་བཞི་པ། མི་རིགས་

དཔེ་སྐྲུན་ཁང་། 1999 :520.

[2] ས་པཎ་ཀུན་དགལ་རྒྱལ་མཚན།  མཁས་པ་འཇུག་པའི་སོྒ། [M] མཚོ་སོྔན་མི་རིགས་དཔེ་སྐྲུན་ཁང་།  2018:70.



སྐད་ཡིག་དགེ་རྒན་གྱིས་ཁྲིད་བཤད་ཇི་ལྟར་འཆར་འགོད་བྱེད་ཚུལ་ལ་དཔྱད་པ།

- 130 -

● ●

བཟོས་པའི་རྨ་ཁ་ནི་སེམས་ལ་བཞག་ཡོད་པས་ཡུན་རིང་

ལ་སོས་ཐབས་མེད་པ་ཞིག་ཡིན། དེས་ན་རེ་བས་ཁེངས་

པའི་ཚིག་དང་སྤྲོ་སྣང་འདྲེན་པའི་གཏམ་གྱིས་སློབ་མའི་

མདུན་ལྗོངས་ལ་གང་ལ་དེ་འཚམ་གྱི་འོད་སྣང་སྤྲོ་བ་ལས། 

ཚིག་རྩུབ་ཀྱི་མུན་ནག་གཏན་ནས་སྐྱིལ་མི་རུང་། རྒྱུ་མཚན་

ནི“དགེ་རྒན་གྱི་མིག་ནང་ན་སེམས་ཁམས་བདེ་ཐང་མ་

ཡིན་པའི་སློབ་མ་ཡོད་ཆོག་ཀྱང་། སློབ་མ་ངན་པ་གཏན་

ནས་ཡོད་མི་ཆོག”ཅེས་བཤད་སྲོལ་ཡོད་ལ། སྡོང་བོ་བཀོད་

པའི་མདོ་ལས། “རིགས་ཀྱི་བུ་ཁྱོད་ཀྱིས་བདག་ཉིད་ལ་

ནད་པའི་འདུ་ཤེས་བསྐྱེད་པར་བྱའོ། །ཆོས་ལ་སྨན་གྱི་འདུ་

ཤེས་བསྐྱེད་པར་བྱའོ། ། དགེ་བའི་བཤེས་གཉེན་ལ་སྨན་པ་

མཁས་པའི་འདུ་ཤེས་བསྐྱེད་པར་བྱའོ། །ནན་ཏན་ཉམས་

སུ་ལེན་པ་ནི་ནད་ཉེ་བར་འཚོ་བའི་འདུ་ཤེས་བསྐྱེད་པར་

བྱའོ། །”[1]ཞེས་གསུངས་པ་ལྟར་དགེ་རྒན་ནི་སྨན་པ་དང་། 

སློབ་མ་ནི་ནད་པ། ཤེས་བྱ་ནི་སྨན། དེ་སློབ་མའི་ལག་ལེན་

དུ་ཐོན་པ་ནི་ནད་གསོ་བའི་འདུ་ཤེས་སུ་བཟུང་ན་ཤིན་ཏུ་

ཕན་པ་ཆེན་པོ་ཡོད་ངེས་སོ། །དགེ་རྒན་ནི་སློབ་མའི་སེམས་

ཁམས་གསོ་བའི་སྨན་མཆོག་ཅིག་ཡིན་པ་ལས་མདུན་སྐྱོད་

དང་ཡར་ཐོན་གྱི་བསམ་བློ་གསོད་པའི“ལག་དམར”ཞིག་

ཏུ་ནམ་ཡང་འགྱུར་མི་རུང་ངོ་། །

གསུམ། ཁྲིད་བཤད་ལས་སློབ་མའི་སྤོབས་པ་དང་

སློབ་སྦྱོང་ཇི་ལྟར་སྟོད་པའི་ཐབས་བཤད་པ།

སློབ་ཁྲིད་ནི་དགེ་སློབ་གཉིས་མཉམ་འབྲེལ་གྱི་བྱ་

འགུལ་གལ་ཆེན་ཞིག་ཡིན་པས། སློབ་མར་ཁ་ལག་རིག་

གསུམ་འགུལ་དུ་འཇུག་རྒྱུ་དང་། དགེ་རྒན་ནི་སློབ་མའི་

ཀུན་སྤྱོད་དང་སློབ་གསོ། མཐུན་སྒྲིལ་དང་སྒྲིག་ལམ། སློབ་

སྦྱོང་སོགས་ཕྱོགས་གང་ཐད་ལ་རང་དབང་གིས་མཛུབ་

སྟོན་གནང་མཁན་གྱི་དམག་སྤྱི་ཆེན་མོ་ལྟ་བུ་ཡིན་པས་

སློབ་ཁྲིད་སྐབས་སུ་རང་ཉིད་འཁྲབ་སྟོན་པ་དང་སློབ་མ་

ལྟད་མོ་བ་ཁོ་ནའི་ཚད་དུ་མི་འཇོག་པར་འཁྲབ་སྟོན་ནི་

དགེ་རྒན་དང་སློབ་མ་ཐུན་མོང་གི་ལས་ཀ་ཞིག་ཏུ་འཇོག་

དགོས། ལྷག་པར་དུ་སློབ་མས་རང་ཉིད་ཀྱི་ལྟ་ཚུལ་ལམ་

འདོད་མོས་དོགས་གཞི་སོགས་སྐབས་ཐོག་ནས་དགེ་རྒན་

དང་བགྲོ་གླེང་བྱེད་པའི་གོ་སྐབས་བསྩལ་ནས་རང་ཉིད་

ཀྱི་སྤོབས་པ་དང་རིགས་ལམ། སྨྲ་ལྕེ་སོགས་ལ་སྦྱོང་བརྡར་

བྱེད་པའི་གླགས་བཟང་མང་དུ་བསྩལ་རྒྱུ། གཞན་ཡང་དགེ་

སློབ་ཟུང་འབྲེལ་དང་། སློབ་མ་ནང་འབྲེལ། འཛིན་གྲྭ་སྤྱི་

འབྲེལ། དགེ་སློབ་འགྲན་བསྡུར་དང་། སློབ་མ་ནང་བསྡུར། 

འཛིན་གྲྭ་སིྤྱ་བསྡུར།  ཚན་ཆུང་རིགས་དབྱེ། སོླབ་ཚན་རིགས་

དབྱེ་སོགས་ཐབས་གང་མང་སྤྱད་དེ་སྤོབས་པ་ལྡན་པའི་

སློབ་སྦྱོང་དོན་གཉེར་བ་ཞིག་སྐྱེད་སྲིང་བྱེད་པར་ཐབས་

སྣ་མང་དང་། ཐབས་གང་ལེགས་ལ་བསམ་གཞིག་ནན་མོ་

གནང་རྒྱུ་ནི་ལས་རིགས་དགེ་རྒན་ཡིན་པ་རྣམས་ལ་ངེས་

པར་དུ་འཛོམ་དགོས་པའི་ཆ་རྐྱེན་མེད་མི་རུང་བ་ཞིག་གོ །

བཞི། ཁིྲད་བཤད་ལས་སོླབ་ཁིྲད་ཀིྱ་སིྒྲག་རིམ་ཇི་ལྟར་

འཆར་འགོད་བེྱད་ཚུལ་བཤད་པ།

སློབ་ཁྲིད་སྒྲིག་གཞི་ནི་གོང་དུ་བཤད་པའི་ཅི་ཞིག་

འཁྲིད་རྒྱུ་ཡིན་པ་དང་ཇི་ལྟར་འཁྲིད་རྒྱུ་ཡིན་པའི་གནད་

འགག་གི་དོན་གཙོ་བོ་གཉིས་གཞི་གཅིག་ཏུ་སྒྲིལ་ནས་ཇི་

ལྟར་ལག་ལེན་བྱེད་པའི་གོ་རིམ་ལ་གོ་དགོས། དེ་ནི་སྒྲིག་

རིམ་གཏན་འཇགས་ཤིག་མིན་པར། སློབ་ཚན་མི་འདྲ་བའི་

གནས་ཚུལ་འོག་སྐབས་བསྟུན་གྱི་འགྱུར་བ་གཏོང་དགོས་

པ་ཞིག་ཡིན། སློབ་ཚན་གཅིག་ལ་སློབ་ཚན་གཅིག་གི་སློབ་

ཁྲིད་ཀྱི་སྒྲིག་གཞི་ཡོད་པ་ལ། སློབ་ཐུན་གཅིག་ལའང་སློབ་

ཐུན་གཅིག་གི་སློབ་ཁྲིད་ཀྱི་སྒྲིག་གཞི་ཡོད་དགོས་པ་ཞིག་

ཡིན། བདག་གིས་འདིར«ནེ་ལེར་བགྲོ་བའི་གཏམ»དཔེར་

བརྗོད་དུ་དྲངས་ནས་སློབ་ཁྲིད་ཀྱི་སྒྲིག་རིམ་འཆར་འགོད་

བྱས་པ་གཤམ་གསལ་ལྟར།  

●

[1] རྫ་དཔལ་སྤྲུལ། ཁིྲད་ཡིག་ཀུན་བཟང་བླ་མའི་ཞལ་ལུང་། [M] སི་ཁོྲན་མི་རིགས་དཔེ་སྐྲུན་ཁང་། 2014:19.

སློབ་ཁྲིད་སྒྲིག་རིམ་འཆར་འགོད་གྱི་དཔེར་བརོྗད་རེའུ་མིག

སློབ་ཚན་གྱི་མིང་། ནེ་ལེར་བགྲོ་བའི་གཏམ། རྩོམ་པ་པོ། འཇུ་སྐལ་བཟང་།

ཁྲིད་བཤད་ལས་ཅི་

ཞིག་སློབ་ཁྲིད་བྱེད་

པའི་དོན་བཤད་ཚུལ།

སློབ་དེབ་བཤད་པ། བསླབ་ཚན། སློབ་དེབ། རི་མོ། ལེ་ཚན། སློབ་ཚན། སློབ་ཐུན། ཐུན་བཤད་སྐབས།

དམིགས་

ཚད།

ཤེས་བྱ།
མིང་བརྡ་འགྲེལ་བ། གྱེར་ཀོླག དབྱངས་འགོྲས་དང་ཆ་ཡའི་སྡེབ་སྟངས། སྒྲ་དོན་

གབ་གསུམ་གྱི་རྒྱན་ངོ་སྤྲོད། ཚིག་གི་རྩལ། སྐད་ཆའི་མཛེས་པ།

འདི་ལྟར་དམིགས་ཚད་ལ་ཕྱོགས་

གསུམ་དང་ཡང་ན་དུ་མར་དབྱེ་བ་

བྱས་ཀྱང་དེ་ནི་རི་གསུམ་གྱི་རྫ་རྒྱུད་

གྱེས་པ་ལྟ་བུ་ཞིག་མ་ཡིན་པར་ལུང་

གསུམ་གྱི་ཆུ་བོ་འདྲེས་པ་ལྟ་བུ་ཞིག་

ཡོང་བར་བྱ་དགོས།

ནུས་པ། ཤེས་བྱའི་དམིགས་ཚད་དུ་བཤད་པ་དག་ཕལ་ཆེར་སྤྱོད་ཐུབ་པར་བྱེད་པ།

བྱམས་བརྩེ།

མེས་རྒྱལ་ལ་དུང་བ། མི་རིགས་ལ་དུང་བ། མི་རིགས་རང་གི་སྐད་ཡིག་རིག་

གནས་ལ་དུང་ཞིང་ལེགས་ཉེས་ཤན་འབྱེད་ཀྱི་བློ་གྲོས་དེས་དྲིན་དྲན་པ་དང་།  

དྲིན་གཟོ་བ། དགེ་རྒན་དང་ཕ་མ་གཉེན་བཤེས་སོགས་ལ་བརྩེ་འདང་ཟབ་པ།

གཙོ་གནད་དང་དཀའ་

གནད་།

མངོན་བརྗོད་གཙོས་པའི་མིང་བརྡ་དག་བཀོལ་ཤེས་པ། གསལ་དག་སྙན་གསུམ་གྱི་སྒོ་ནས་གྱེར་ཀློག་བྱེད་

ཐུབ་པ། ཚིག་གི་དབྱངས་འགྲོས་དང་མཐུན་པའི་ཆ་ཡའི་སྡེབ་སྟངས་ཤེས་པ། སློབ་ཚན་འདིར་བཀོལ་སྤྱོད་

བྱས་ཡོད་པའི་དཔེ་རྒྱན་དང་གཟུགས་རྒྱན་ངོས་འཛིན་ཤེས་པ། ཚིག་གི་དབྱངས་འགྲོས་དང་མཐུན་པའི་ཆ་

ཡའི་སྡེབ་སྟངས་ལ་ལད་ཟློས་ཤེས་པ། སྲོལ་རྒྱུན་སྙན་ངག་གི་རྩོམ་སྟངས་ཀྱི་སྒྲ་དོན་གབ་གསུམ་གྱི་རྒྱན་ངོ་

སྤྲོད་རགས་ཙམ་ཐུབ་པ་ནི་སློབ་ཁྲིད་འདིའི་ཁྲོད་ཀིྱ་གཙོ་གནད་དང་དཀའ་གནད་གཉིས་ཀ་ཡིན།

གཙོ་གནད་ནི་སློབ་ཐུན་ངོས་ནས་

གཏན་ཁེལ་བྱ་དགོས་ལ། དཀའ་

གནད་ནི་སློབ་མའི་ངོས་ནས་གཏན་

ཁེལ་བྱ་དགོས།

ཁྲིད་བཤད་ལས་ཇི་

ལྟར་སློབ་ཁྲིད་

བྱེད་པའི་ཐབས་

བཤད་ཚུལ།

ཁྲིད་ཐབས་བཤད་པ།

ཐོས།  བསམ། སྒོམ། སྒྲུབ་བཞི་རྩ་དོན་དུ་འཛིན་པའི་ཐབས། སློབ་ཚན་དམིགས་པའི་ཐབས།

ཞུམ་ལ་གཟེངས་བསྟོད་རྒོད་པ་ལ། །འཁོར་བའི་ཉེས་དམིགས་ལེགས་པར་བཤད། །རྨུགས་པ་

རྣམས་ལ་ངོ་མཚར་གྱི། །གཏམ་བཤད་ནས་ནི་ཉན་དུ་གཞུག །
སློབ་མ་ལ་དམིགས་པའི་ཐབས།

སློབ་ཁྲིད་ཀྱི་སྒྲིག་རིམ།

སློབ་ཚན་དང་རྩོམ་པ་པོ་ངོ་སྤྲོད། སློབ་མ་ལ་དམིགས་པའི་ཐབས།

སློབ་ཐུན་བཞི་རུ་བགོ་བ། ཤོ་ལོ་ཀ་ཉི་ཤུ།  ཤོ་ལོ་ཀ་ལྔ་སློབ་ཐུན་གཅིག ངོ་སྤྲོད་ཀྱི་ཐབས།

སྲོལ་རྒྱུན་སྙན་ངག་རྩོམ་སྟངས་ཀྱི་སྒྲ་དོན་གབ་གསུམ་གྱི་རྒྱན་གྱི་ངོ་སྤྲོད། སློབ་ཁྲིད་ཀྱི་འགྲོས་དང་བསྟུན་པ།

མངོན་བརྗོད་དང་བརྡ་ཆད་དག་བཀོལ་ཤེས་རྒྱུ། ངོ་སྤྲོད་ཀྱི་ཐབས།

གསལ་དག་སྙན་གསུམ་གྱི་སྒོ་ནས་གྱེར་ཀློག་བྱེད་ཐུབ་པ། འགྲན་བསྡུར་གྱི་ཐབས།

ཚིག་གི་དབྱངས་འགྲོས་དང་མཐུན་པའི་ཆ་ཡའི་སྡེབ་སྟངས་ཤེས་པ། ངོས་འཛིན་གྱི་ཐབས།

འབྲེལ་ཡོད་ཀྱི་དཔེ་རྒྱན་དང་གཟུགས་རྒྱན་ངོས་འཛིན་ཤེས་པ། གསལ་བཤད་ཀྱི་ཐབས།

ལས་བྱ། གནད་ཟིན་པ་གལ་ཆེ།

དང་འཆད་ཡུལ་ལ་རྒྱུས་ལོན་གཟབ་ནན་ཞིག་ཡོང་ན་སློབ་

ཁྲིད་དང་སློབ་ཁྲིད་གྲ་སྒྲིག ཐུན་བཤད། སློབ་དཔྱད་སོགས་

གང་ཡིན་ལ་ཅུང་ཟད་ངོ་གནོང་མི་དགོས་པ་ཞིག་ཡོང་

ངེས། “མ་བསམས་པའི་ཞལ་ལྕེ་མ་བཏང་། གང་གི་ཐོག་ཏུ་

ཅི་བབས་མི་ཤེས། མ་གྲུབ་པར་ཁ་པོ་མ་འདོན། ཕྱིས་ཅིར་

འགྱུར་མི་ཤེས།”[1]ཞེས་གསུངས་པ་ལྟར་ཉམས་ཞིབ་གང་

གོང་གསལ་གྱི་རེའུ་མིག་འདི་ལས་སློབ་ཁྲིད་སྒྲིག་རིམ་

དང་ཐུན་བཤད་གྱི་ནང་དོན་གསལ་བོར་རྟོགས་ཐུབ་པ་ཞིག་

ཡིན། ད་དུང་ཐུན་བཤད་ལ་སྤྱི་བམ་གྱི་རེའུ་མིག་ཅིག་བཀོད་

ན་ལས་དང་བོ་བ་རྣམས་ལ་ཐུན་བཤད་ཇི་ལྟར་བྱ་དགོས་པའི་

སྐོར་གྱི་ངེས་ཤེས་གསལ་པོ་ཞིག་འདྲོངས་ཐུབ་པར་འདོད།

འདི་ལྟར་སྐད་ཡིག་དགེ་རྒན་དག་གིས་འཆད་བྱ་

●

[1] ལོྗངས་ཞིང་ལྔའི་མཉམ་བསིྒྲགས་སོླབ་གཞི། མཐོ་རིམ་སོླབ་འབིྲང་གི་ཚད་གཞིའི་སོླབ་དེབ། སྐད་ཡིག (ངེས་སོྦྱང་དེབ་གཉིས་པ) མཚོ་སོྔན་མི་རིགས་དཔེ་སྐྲུན་ཁང་། 2010:38.



སྐད་ཡིག་དགེ་རྒན་གྱིས་ཁྲིད་བཤད་ཇི་ལྟར་འཆར་འགོད་བྱེད་ཚུལ་ལ་དཔྱད་པ།

ཐུན་བཤད་ཀྱི་སྤྱི་ཁོག་སྒྲོམ་གཞི།

ཅི་ཞིག་འཆད་པའི་དོན་བཤད་པ།

སློབ་དེབ་བཤད་པ། བསླབ་ཚན། སློབ་དེབ། ལེ་ཚན། སློབ་ཚན། སློབ་ཐུན།

དམིགས་ཚད། ཤེས་བྱ།  ནུས་པ།  བརྩེ་སེམས།

དཀའ་གནད་དང་གཙོ་གནད། སློབ་ཚན་གཙོ་གནད།སློབ་མའི་དཀའ་གནད།

ཇི་ལྟར་འཆད་པའི་ཐབས་བཤད་པ། ཁྲིད་ཐབས་བཤད་པ།

སློབ་ཐུན་ལ་དམིགས་པའི་ཐབས།

སློབ་མར་དམིགས་པའི་ཐབས།

ཁ་གསབ་གློ་བུར་བའི་ཐབས།

མཇུག་སྡུད་པ། ལས་བྱ། གཙོ་གནད་ཀྱི་ཉིང་དགོས་ཟིན་པ།

གསལ་བཤད། ཚད་ལྡན་གྱི་བཤད་ཡུན་སྐར་མ15ནས་སྐར་མ20ནང་བཤད་ཚར་དགོས།

ཡང་མེད་པར“དཔྱད་བརྗོད”སྤེལ་རྐྱང་བྱས་ན“ལོང་བས་

ལོང་བ་ཁྲིད་དེ། ལོང་བ་གཡང་ནས་འཕང་།”ཅེས་ལྟ་བུ་རེ་

མི་ཡོང་བའི་ངེས་པ་མེད་པས། དགེ་རྒན་དག་གིས་འདིར་

རྒྱུས་ལོན་གནང་དགོས་ལ། ཁྲིད་དཔྱོད་པ( 教 研 员 )དག་

གིས་ངེས་པར་གཟབ་ནན་བྱ་དགོས་པའི་གནས་སུ་བདག་

གིས་འདོད། སློབ་གསོར་ལྟ་སྐུལ་བྱེད་མཁན་ནི་སློབ་གསོ་

ཤེས་མཁན་ཞིག་ཡིན་དགོས་པ་ལས། གཞུང་ལུགས་ཀྱི་གོ་

རྟོགས་མེད་པར་བསམ་ཚུལ་ཙམ་གྱིས་ཁ་ཚོན་གཅོད་པ་

ནི་མུན་ནག་མདའ་འཕེན་དང་འདྲ། སློབ་གསོའི་ཡེ་ཤེས་ཀྱི་

སྤྱན་ལ་མི་ཕོག་པའི་ངེས་པ་མེད་པས། གསོད་པ་དང་གསོ་

བ་གང་གི་རྐྱེན་དུ་འགྱུར་རྒྱུ་ཡང་ཤིན་ཏུ་བཤད་དཀའ་བ་

ཞིག་ཡིན། དགེ་རྒན་གྱི་ལས་གནས་འདི་རང་རྒྱལ་ནས་ཐོབ་

ཐང་ཅུང་དམའ་ནའང་། དགེ་རྒན་གྱི་ལས་ཀའི་ངོས་ནས་

བལྟས་ན་རྒྱལ་ཁབ་དང་མི་རིགས། ས་གནས་གང་དང་གང་

ཡིན་ནའང་དཔལ་ཡོན་གཉིས་ཀྱི་འཕེལ་རྒྱས་ཐམས་ཅད་

མཐར་དེད་ན་དགེ་རྒན་ལ་འབྲེལ་བ་མེད་པ་མི་སྲིད་པས་

འདི་ལས་གལ་ཆེ་བ་དང་ཀུན་གྱིས་དོ་སྣང་གཟབ་ནན་

དགོས་པ་ཞིག་མ་མཆིས་སྙམ།

               རྩོམ་སྒྲིག་འགན་འཁུར་པ། རྡོ་རྗེ་ཐར།



                                                                           མཚོ་སྔོན་མི་རིགས་སློབ་ཆེན་རིག་དེབ།                                       2019•2    སྤྱི་དེབ་ཞེ་བདུན་པ།

ཨ་པང་ཆོས་དབྱངས་རྣམ་རྒྱལ་ལགས་ནི་མཚོ་སོྔན་མི་རིགས་སོླབ་ཆེན་བོད་རིག་པ་སོླབ་གིླང་གི2017ལོའི་རབ་འབྱམས་

ཞིབ་འཇུག་སོླབ་མ་དང་། ཟླ་བ་ལགས་ནི་མཚོ་སོྔན་མི་རིགས་སོླབ་ཆེན་བོད་རིག་པའི་སོླབ་གིླང་གི་དགེ་རྒན་ཆེན་མོ་ཡིན། 

浅谈语文教师如何设计说课                      

阿查布求南  达哇 

（青海民族大学 藏学院，青海 西宁 810007）

[ 摘要 ] 在评课过程当中，“说课”是短时间内了解一名教师教学思路、教学目标和教学水平的有

效途径。同时，也是教师考核的重要组成部分之一。然而至今为止，用藏文从事这一课题之研究成果极为

少见。有鉴于此，笔者结合相关教学实践，以“说什么”与“如何说”为核心，详细探究语文教学中有关

说课内容及说课设计的有效方法。

[ 关键词 ] 说课；教学目标；教学方法设计

A Brief Disccustion on How to Design Teaching Presentation for Language Teachers 

Chos dbying rnam rgyal, Zla wa

(College of Tibetan Studies of Qinghai Nationalities University, Xining, Qinghai,810007)

[Absrtact] Teaching Presentation is an effective way to understand a teacher’s teaching ideas, 

teaching objectives and teaching level in a short period of time during the course evaluation. Moreover, 

it is an important part of the teacher’s examination. Hardly ever before papers have been written in 

Tibetan on this topic. Therefore, this paper mainly combines teaching practice, with “what to say” and 

“how to say ” as the core, explores and discusses the content of teaching and the method involved in 

how to teach a lesson.

[Key Words] Teaching presentation; Teaching objective; Teaching design


